
ATT DWAR  L-EDUKAZZJONI 
 (KAP. 327) 

 
Ir-Regolamenti ta’ l-2007 biex jemendaw ir-Regolamenti tal-Kors 

għall-Grad ta’ Master of Science - M.Sc. - in Engineering   
 
          BIS-SAĦĦA tas-setgħat mogħtija lilu bl-artikoli 74 (5) u 75 (6) ta’ l-
Att dwar l-Edukazzjoni (Kap. 327), il-Kanċillier ta’ l-Università ta’ Malta 
ppromulga dawn ir-regolamenti magħmula mis-Senat ta’ l-Università ta’ 
Malta bis-saħħa tas-setgħat mogħtija lilu bl-artikoli 75 u 79 ta’ dak l-Att: 
 
It-Titolu 
 
 1.  Dawn ir-regolamenti jistgħu jissejħu bħala r-Regolamenti ta’ l-2007 biex 
jemendaw ir-Regolamenti tal-Kors għall-Grad ta’ Master of Science - M.Sc. - in 
Engineering u għandhom jinqraw u jinftiehmu bħala ħaġa waħda mar-Regolamenti ta’ l-
1999 tal-Kors għall-Grad ta’ Master of Science - M.Sc. - in Engineering, ippubblikati 
bħala Avviż Legali 106 ta’ l-1999, li minn hawn ’il quddiem jissejħu “ir-regolamenti 
prinċipali”. 
 
L-Applikabilità 
 

2.  Dawn ir-regolamenti għandhom japplikaw għall-korsijiet li jibdew f’Ottubru 
2007 jew wara. 
 
L-Emenda għar-regolament 4 tar-regolamenti prinċipali 
 
 3.  Minflok ir-regolament 4 tar-regolamenti prinċipali għandu jidħol dan li ġej: 
 

“4.  Il-Kors ikun offrut fl-oqsma ta’ studju fl-Inġinerija fejn il-Fakultà ta’ l-
Inġinerija tista’ toffri gwida esperta u superviżjoni.  Għal Mod Mgħallem, l-oqsma ta’ 
studju għandhom ikunu indikati mill-Bord qabel il-bidu ta’ kull Kors.” 
 
L-Emenda għar-regolament 5 tar-regolamenti prinċipali 
 
 4.  Minflok ir-regolament 5 tar-regolamenti prinċipali għandu jidħol dan li ġej: 

 “5.  Iċ-ċertifikat tal-Grad għal Mod Mgħallem għandu jindika l-qasam ta’ studju 
magħżul kif indikat fil-programm ta’ studji.” 
 
L-Emenda għar-regolament 6 tar-regolamenti prinċipali 
 
 5.  Minflok ir-regolament 6 tar-regolamenti prinċipali għandu jidħol dan li ġej: 
 

“6.  Il-Kors jikkonsisti f’taqsimiet studju, li għalihom hemm assenjati total ta’ 90 
kredtu ECTS: 
 
 (a)  jew 64 kredtu ECTS għal taqsimiet studju mgħallma u 26 kredtu ECTS għal 
dissertazzjoni, li minn hawn ‘il quddiem jissejjaħ il-Mod Mgħallem;  

 
 (b)  jew 90 kredtu ECTS għal dissertazzjoni, kif stipulat mill-Bord fi żmien ir-
reġistrazzjoni, li minn hawn ‘il quddiem jissejjaħ il-Mod tar-Riċerka.”  
 
L-Emenda għar-regolament 7 tar-regolamenti prinċipali 
 
 6.  Minflok ir-regolament 7 tar-regolamenti prinċipali għandu jidħol dan li ġej: 
 
 “6.  Il-Kors għandu jinfirex fuq perijodu ta’ tnax-il xahar ta’ studju fuq bażi full-
time jew tlett snin akkademiċi ta’ studju fuq bażi part-time.  Il-Mod Mgħallem jista’ 
jkun offrut fuq bażi part-time biss filgħaxija.” 
 
L-Emenda għar-regolament 12 tar-regolamenti prinċipali 
 
 7.  Minflok ir-regolament 12 tar-regolamenti prinċipali għandu jidħol dan li ġej: 
 
 “12.  Fil-Mod Mgħallem, matul it-tul tal-Kors kollu, l-istudenti jkunu eliġibbli 
biex ikunu valutati mill-ġdid darba biss fit-taqsimiet studju li jeħlu minnhom li 
għalihom hemm assenjati mhux aktar minn 16-il kredtu ECTS.” 
 
L-Emenda għar-regolament 13 tar-regolamenti prinċipali 
 
 8.  Minflok ir-regolament 13 tar-regolamenti prinċipali għandu jidħol dan li ġej: 
 

“13.  L-istudenti li jsegwu l-Mod Mgħallem u li jiksbu l-64 kredtu ECTS għat-
taqsimiet studju mgħallma iżda li, jew jagħżlu li ma jkomplux il-Kors li jwassal għall-
Grad jew, wara li komplew ma’ jtemmux il-Kors b’suċċess, ikunu eliġibbli għall-għoti 
tal-Postgraduate Diploma in Engineering.” 

L-Emenda għar-regolament 14 tar-regolamenti prinċipali 
 
 9.  Minflok ir-regolament 14 tar-regolamenti prinċipali għandu jidħol dan li ġej: 
 
 “14.  L-istudenti rreġistrati għall-Mod Mgħallem ikunu meħtieġa jissottomettu t-
titlu u l-proposta ta’ riċerka għad-dissertazzjoni matul it-tieni semestru tal-Kors (matul 
ir-raba’ semestru fil-każ ta’ l-istudenti fuq bażi part-time) kif stipulat mill-Bord.  L-
istudenti rreġistrati fuq il-Mod ta’ Riċerka għandhom ikunu meħtieġa jissottomettu t-
titlu provviżorju tad-dissertazzjoni u proposta ta’ 300 kelma ma’ l-applikazzjoni.  Il-
proposta tkun aċċettata jekk tkun f’wieħed mill-oqsma ta’ riċerka tal-Fakultà ta’ l-
Inġinerija u jekk tkun tista’ ssir is-superviżjoni.”  
 
L-Emenda għar-regolament 15 tar-regolamenti prinċipali 
 
 10.  Minflok ir-regolament 15 tar-regolamenti prinċipali għandu jidħol dan li 
ġej: 
 
 “15.  Id-dissertazzjoni li għaliha hemm assenjati 26 kredtu ECTS (il-Mod 
Mgħallem) għandha tkun ta’ mhux aktar minn 20,000 kelma.  Id-dissertazzjoni tal-Mod 
ta’ Riċerka li għaliha hemm assenjati 90 kredtu ECTS għandha tkun ta’ mhux aktar 
minn 40,000 kelma.  Id-dissertazzjonijiet għandhom jitressqu skond kif stipulat mill-
Bord.”  
 
L-Emenda għar-regolament 18 tar-regolamenti prinċipali 
 
 11.  Minflok ir-regolament 18 tar-regolamenti prinċipali għandu jidħol dan li 
ġej: 
 
 “18.  Il-Bord għandu jipproponi lis-Senat Bord ta’ l-Eżaminaturi għal kull 
dissertazzjoni.  Għad-dissertazzjonijiet tal-Mod Mgħalem, il-Bord ta’ l-Eżaminaturi 
għandu jkun magħmul mill-anqas minn tliet eżaminaturi, li wieħed minnhom ikun is-
superviżur.  Għad-dissertazzjonijiet tal-Mod ta’ Riċerka, il-Bord ta’ l-Eżaminaturi 
għandu jinkludi wkoll eżaminatur barrani (non-visiting) addizzjonali li jkun awtorità 
esperta fil-qasam ta’ studju kkonċernat.  Kemm għall-Mod Mgħallem kif ukoll għall-
Mod ta’ Riċerka, il-Bord ta’ l-Eżaminaturi jista’ jinkludi wkoll eżaminaturi addizzjonali 
li jieħdu sehem fid-deliberazzjonijiet tiegħu biss sakemm dawn jikkonċernaw l-oqsma 
fejn huma l-awtoritajiet esperti.”   
 
L-Emenda għar-regolament 22 tar-regolamenti prinċipali 
 
 12.  Minflok ir-regolament 22 tar-regolamenti prinċipali għandu jidħol dan li 
ġej: 

 “22.  L-istudenti li jsegwu l-Mod Mgħallem għandhom jissottomettu tliet kopji 
tad-dissertazzjoni għall-eżami.  L-istudenti tal-Mod ta’ Riċerka għandhom jissottomettu 
erba’ kopji tad-dissertazzjoni għall-eżami.  Wara li jgħaddu mid-difiża tad-
dissertazzjoni, l-istudenti huma meħtieġa jissottomettu żewġ kopji llegati b’qoxra iebsa, 
li waħda minnhom tkun depożitata fil-Librerija ta’ l-Università u l-oħra fil-librerija tad-
dipartiment ikkonċernat.” 
 
 
 
 
 
 
 
 
 
 
 
 
 
 
 
 
 


